
Pinadesi, CHinatsaga, Hinemlo’ yan Pas. ) Formatte
Tinituhon gi i dos mit bente gi i Matso i hinatmen i peste Covid-19 gi i tano’-ta.
Despasioniaihon i minalangu yan finatai gi i manlataftaf na mes siha.

Despues di i tiempon somnak mampos ha tatme hit ya meggai na minalangu yan finatai.
Ogga’an, talo’ani, puengi, tatalo’ puengi, yan chatangmak.

I Pinadesi

Ta padédesi i peste Covid-19 nu atdet yan taya’ amte-fia.

Taya ha eskdkohi — parehu manamko’, manhoben, manmaldngu yan mambrabu.

Ta pongle hit gi i gima’-ta, ta bossat i pachot-ta yan gui’eng-ta, yan sesso ta fa’gasi i kannai-ta.
Manmapribini hit na u ta fanabista yan todu i tiempo ta fansais pie na destansia.

| etmds na’piniti na pinadesi i ti sumifia hit bumisita i malangu-ta yan humafot i matai-ta.

I CHinatsaga

Manmahuchom i eskuela, fafe’cho’an, guma’ Yu’os, gubietnamento, yan tenda siha.

Ya ti u fanmababa astaki tumungokfiaihon i minalangu yan finatai ginen i peste.

Ya annai mababa i tenda yan bangko siha nd’manman sa’ gof anakko’ na fila.

Manmalingu cho’cho’ palu gi i taotao-ta yan kontodu palu i liheng-fiiha,

Taya’ cho’cho’, taya’ salappe’, tumaya’fiaihon lokkue’ liheng yan néngkanno’ siha.

I Hinemlo’

Mafidsaonao médiku, emfetmera, mamfafa’che’cho’ espitat, polisiha, sendalu yan taotao
kimason, | Méggagai na taotao manna’huyong bossat, makloraksi na saosao, yan hanom atkahoét.
Motmot na minal&ngu gi i dos espitat ya ti numahong ké&tre yan m&kinan humagong.

Mansen yafai i mand’amte siha — ti nahong kannai lao sigi ha’ mo’na kada ora yan diha

Astaki dumespasioniaihon i minalangu yan finatai yan manmabakuna i taotao siha.

I Pas

CHinachalani este nu i manmababan i gima’ Yu’os para u ta fanhosme misa.

Manmababa ldameggai na bisnes, setbision gubietnamento, tenda, yan eskuela,
Manungokfiaihon i minaldngu yan finatai yan lumibrenfiaihon i dos espitat-ta.

Guaha inayudan néngkanno’, saldappe’, ginima’, yan Covid-19 testing,

Sen sinague lokkue’ nu i ma’apreban finatto, yan binakunan Covid-19.

Pinadesi, CHinatsaga, Hinemlo’ yan Pas.

Hunggan, magahet, gof makkat i maloffan na sakkan bente bente

Lao, komu taiguihi yanggen mampinakyo hit atdet pat ha fana’ hit hafa naira,

Siempre manmandyuyot, manmanosge, manmesngon, yan mana’ayuda.

Sa’ metgot i tinanga-ta yan hinengge-ta gi as Saina-ta na u funas i Covid-19!



